
IRRATI-KOMUNIKAZIOEN SAREAREN ERAKUNDE ARTEKO HITZARMENA 
LUZATZEA.

Vitoria-Gasteiz,

BILDUTA

Alde batetik, María Ubarrechena Cid andrea, Gobernantza, Administrazio Digital eta 
Autogobernuko sailburua, Gobernantza, Administrazio Digital eta Autogobernuko 
sailburua izendatzen duen Lehendakariaren ekainaren 24ko 23/2024 Dekretuaren bidez 
izendatua, Jaurlaritzari buruzko ekainaren 30eko 7/1981 Legearen 26.1 artikuluan eta 
Euskal Autonomia Erkidegoko Administrazio Orokorraren sailak sortu, ezabatu eta 
aldatzen dituen eta horien egitekoak eta jardun-arloak finkatzen dituen Lehendakariaren 
ekainaren 23ko 18/2024 Dekretuaren 9. artikuluan Gobernantza, Administrazio Digital 
eta Autogobernu Sailari esleitutako eskumenak baliatuz.

Beste alde batetik, Esther Apraiz Fernández la Peña andrea, Euskadiko Udalen 
Elkartea-Asociación de Municipios Vascos-eko (EUDEL) presidente gisa, Batzar 
Nagusiak 2023ko irailaren 19an egindako bileran Elkarteko presidente aukeratua, eta 
Elkartearen Estatutuek 2016ko apirilaren 15ean onartutako eskumenei jarraikiz.

ADIERAZTEN DUTE:

Lehenengoa.- Euskal Autonomia Erkidegoko Administrazio Orokorrak eta Euskadiko 
Udalen Elkarteak (EUDEL) hitzarmen bat sinatu zuten 2020ko azaroaren 27an (egun 
horretan jarri zen indarrean), irrati-komunikazio mugikorren sare baten euskarri diren 
zerbitzuen plangintza-, operazio- eta babes-baldintzak arautzeko.

Bigarrena.- Hitzarmenaren bigarren klausulak, halaber, Sektore Publikoaren Araubide 
Juridikoaren urriaren 1eko 40/2015 Legearen 49.h) artikuluarekin bat etorriz, ezartzen 
du ezen, hitzarmena amaitzeko aurreikusitako epea amaitu aurreko edozein unetan, 
hitzarmenaren sinatzaileek aho batez adostu ahalko dutela hura luzatzea, gehienez ere 
beste lau urtez.

Horregatik guztiagatik, dokumentu honen bidez eta berariaz, bi aldeek honako hau

ADOSTU DUTE

Bakarra.- Aipatutako hitzarmenaren indarraldia legez ezarritako gehieneko epera arte 
luzatzea, hau da, 2028ko azaroaren 27ra arte.

Eta horrela jasota gera dadin, eta ados daudela adierazteko, dokumentu hau sinatzen 
dute, goiburuan adierazitako lekuan, sinadura elektronikoaren egunean.

